ქართული-ჩემისახელმწიფო ენაა

ლეგენდის მიხედვით მე ვარ ჰაოსის შთამომავალი,  რომლის ერთ-ერთი ძმა იყო ქართლოსი. ამიტომ გვიწოდებენ მოძმე ერებს, მოძმე ქვეყნების შვილებს. მე იმ მრავალჭირგამოვლილი ქვეყნისა და ერის წარმომადგენელი ვარ რომელსაც მშვიდობიან ცხოვრებაშიც უამრავი მიგრანტი ჰყავს მსოფლიოს სხვადასხვა ქვეყანაში. მათ შეიძლება აქვთ კეთილმოწყობილი ცხოვრება, მაგრამ დაკარგული აქვთ საკუთარი თვითმყოფადობა, ენა ტრადიციები, კულტურა, ეს კი ერის გადაგვარებას, ასიმილაციას ნიშნავს. 
საქართველო ერთადერთი ქვეყანაა, სადაც ჩემი ერის წარმომადგენლებს,  როგორც მიგრანტებს, სრულად  გვაქვს შენარჩუნებული ყოველივე ის რაც ჩვენს ერს გააჩნია-  ენა და სარწმუნოება, ტრადიციები და წესჩვეულებები. და ყოველივე ეს ჩვენი მოძმე ერის ქართველი ხალხის დამსახურებაა. ეს ის ხალხია, ვინც თურქეთიდან გადმოსახლებულებს საკუთარი კარი გაგვიღო, გულში ჩაგვიხუტა და აგერ მრავალი ასეული წელია თავის მიწაწყალზე  უზრუნველად გვაცხოვრებს. როგორ შეიძლება ყოველივე ამას ვერ ხედავდე, არ აღიარებდე და ღირსეულ პატივს არ სცემდე . დიახ მე ვარ სომეხი მაგრამ საქართველოს შვილი, აქ არის ჩემი მამა-პაპათა საფლავები და აქ ვაპირებ მეც ჩემი ცხოვრების გავლას. ჩემს მადლიერებს კი საქართველოს , ჩემი სამშობლოს სიყვარულითა და პატივისცემით გამოვხატავ. საქართველოში დღესაც ყველა პირობაა შექმნილი  იმისთვის, რომ თავი სრულუფლებიან, სრულფასოვან მოქალაქეებად ვიგრძნოთ, სახელმწიფო  გვთავაზობს მრავალ შესაძლებლობას იმისათვის,რომ კარგად ვისწავლოთ სახელმწიფო ენა, ასვე მივიღოთ უმაღლესი განათლება და გავხდეთ წარმატებული მოქალაქენი ჩვენი ინტერესებისა და სურვილის მიხედვით, დავსაქმდეთ და  ჩვენი წვლილი შევიტანოთ ჩვენიმსამშობლოს საქართველოს განვითარების საქმეში. მთავარია სწორად გავიგოთ და მივიღოთ ის რასაც გვთავაზობენ. 
[bookmark: _GoBack]მე ვარ სომეხი, და კარგად ვიცი ჩემი ენა, ვარ საქართველოს მოქალაქე და ვალდებული ვარ ვიცოდე სახელმწიფო ენა, მით უფრო, რომ ეს ჩემთვის არის კარგი. მე მეძლევა შანსი, საშუალება, შევცვალო ჩემი ცხოვრება ჩემი და ქვეყნის სასიკეთოდ. გარდა ამისა მე ვიქნები ადამიანი რომელსაც მეცოდინება 2 უძველესი და ულამაზესი ენა, რომელიც 2 საუკუნის განმავლობაში სისხლით და ბრძოლით შემოინახეს ჩვენმა წინაპრებმა. ეს ის ორი ანბანია რომელიც მსოფლიო 14 ანბათა შორისაა მოხვედრილი. მე ვარ ამაყი, რომ ვარ ამ ორი ენის მატარებელი.
 არ დავზოგავ თავს და დავამტკიცებ, ყველას დავანახებ თუ რატომ არის საჭირო სახელმწიფო ენის კარგად ცოდნა, თუ რისი მიღწევა შეუძლია ადამიანს ჩვენს პატარა, მაგრამ დიდი სულის მქონე საქართველოში.
